
Il - ARABAKO LURRALDE
HISTORIKOAREN TOKI ADMINISTRAZIOA

VITORIA-GASTEIZKO UDALA
KULTURA, HEZKUNTZA ETA KIROL SAILA

Kirol erakundeei 2017. urtean jolas eta kirol jarduerak bideratzen laguntzeko diru-laguntzak
emateko ebazpena

BDNS (identifikatzailea): 346734

Diru-laguntzetarako deialdi publikoa arautzen duten oinarri orokor eta berariazkoen 8.4
atalean xedatutakoarekin bat etorrita, Hezkuntza, Kultura eta Kirol Arloko zinegotzi ordezkariak
ebazpen hau eman du:

Aurrekariak

2017ko maiatzaren 12an egindako ohiko bilkuran, Tokiko Gobernu Batzarrak 2017rako Kirol
diru-laguntzetarako deialdi orokorraren berariazko oinarriak onetsi zituen; 2017ko maiatzaren
31ko ALHAON 61 zk. argitaratu ziren oinarriak, eta 2017ko ekainaren 28ra arteko epea eman zen
eskaerak aurkezteko; 348.000,00 euroz hornitu da deialdia, hain zuzen, 88.000 euro A atalerako,
55.000,00 B atalerako, 120.000,00 euro C atalerako, 60.000,00 euro D atalerako eta 25.000,00
euro E atalerako.

Eskabideak eta alegazioak aurkezteko epea bukaturik, deialdiko bederatzigarren oinarrian
eskabideak balioesteko aurreikusita dagoen organo kolegiatuak ez du emate-proposamenaren
kontrako inolako alegaziorik jaso epean eta eran, beraz, dagokion ebazpena eman du.

Kultura, Hezkuntza eta Kirol Sailak informazioa eskatu die Foru Ogasunari eta Gizarte Segu-
rantzako Diruzaintza Nagusiari, behin-behineko ebazpen proposameneko onuradun zerrendako
erakundeek zerga betebeharrak beteak dituzten egiaztatzearren.

Informazio horren arabera, ebazpen proposameneko onuradunen zerrendan ageri diren
erakunde guztiek betebehar horiek bete dituzte.

Diru-laguntzei buruzko azaroaren 17ko 38/2003 Lege Orokorraren 13.2 e) artikuluan nahiz
Diru-laguntzei buruzko Udal Ordenantzaren 6.1 artikuluan xedatuta dago ezin izango direla
onuradun izan indarrean diren arauek ezarritako zerga betebeharrak bete ez dituzten edo Gizarte
Segurantzarekiko betebeharrak bete ez dituzten pertsona edo erakundeak.

Oinarri orokorretako 9.2 eta 19 ataletan xedatutakoaren haritik, diru-laguntzak emateko edo
ukatzeko ebazpena jakinarazteko komunikabideak ALHAO eta Gasteizko Udalaren egoitza ele-
ktronikoa www.vitoria-gasteiz.org izango dira, bai eta Diru-laguntzen Datu-base Nazionalean
argitarapena ere.

Ondorioak

Diru-laguntzetarako deialdi publikoa arautzen duten oinarri orokorrak eta berariazkoak ikusi
dira.

2017ko urriaren 7an eskabideak balioesteko organo kolegiatuak eman duen ebazpen-pro-
posamena ikusi da.

Ez da alegaziorik aurkeztu.

Aurrekontuan badago nahikoa zuzkidura Kultura, Hezkuntza eta Kirol Sailaren aurrekon-
tuko 2017/23.20.03.3411.48935 partidaren kontura ordaintzea proposatu den 348.000,00 euroko
kopururako.

Diru-laguntzei buruzko 38/2003 Lege Orokorrak ezarritakoa kontuan hartu da, bai eta Gas-
teizko Udalaren Diru-laguntzak eta Laguntzak arautzeko Ordenantza ere —Udalbatzak 2005eko
ekainaren 17an egindako ohiko bilkuran onetsia eta 2006ko urtarrilaren 13ko ALHAOnN 5 zk.
argitaratua-.

Horrenbestez, eta 2016ko maiatzaren 24an eskuduntzak eskuordetzeari buruzTokiko Gobernu
Batzarrak hartu zuen erabakia ikusirik, Kultura, Hezkuntza eta Kirol Saileko zinegotzi ordezkariak
hau,

EBATZI DU

Lehena: Udaleko Kultura, Hezkuntza eta Kirol Sailak 2017. urtean jolas eta kirol jarduerak
bideratzen laguntzeko diru-laguntzetarako deialdiaren barruan proposatutako diru-laguntzak
348.000,00 euro eman daitezen onartzea.

Bigarrena: ebazpen hau Diru-laguntzen Datu-base Nazionalean, ALHAON, Udalaren iragar-
ki-taulan eta Udalaren web-orrian www.vitoria-gasteiz.org argitaratzeko agintzea.

Hirugarrena: erabaki honen kontra, administrazio bidea agortzen baitu, administrazioarekiko
auzi-errekurtsoa aurkeztu ahal izango da zuzenean, Gasteizko Administrazioarekiko Auzietarako
Epaitegian, bi hilabeteko epean, jakinarazte egunaren biharamunetik kontatuta, edo, aukeran,
berraztertze errekurtsoa, erabakia hartu duen organo berari zuzendua, hilabeteko epean, jakina-
razte egunaren biharamunetik kontatuta; horren berariazko nahiz ustezko ebazpenaren kontra,
berriz, bi hilabeteko epean aurkeztu ahal izango da administrazioarekiko auzi-errekurtsoa, Gas-
teizko Administrazioarekiko Auzietarako Epaitegian, errekurtsoa ezesten duen ebazpenaren berri
jasotzen den egunaren biharamunetik kontatuta, edo, ebazpena ustezkoa bada, sei hilabeteko
epean, ustezko ebazpen hori gertatzen den egunaren biharamunetik kontatuta.

Vitoria-Gasteizen, 2017ko urriaren 27an

Kultura, Hezkuntza eta Kirol Saileko zinegotzi ordezkaria
ESTIBALIZ CANTO LLORENTE

